
ce que ce peut eftre, & le prefentét aux compagnds,
qui ne refufent rien, iuf{qu'a ce qu'ils ayent rencontré.
Vous les voyez fortir le col chargé de Haches, de
Chaudieres, de Pourcelaine, & femblables prefens 2
leur fagon. Quand ils ont trouué ce qu’ils cher-
choient, ils remercient celuy qui le leur a donné, &
apres auoir receu encore [122] quelques accompagne-
mens de ce prefent myfterieux; comme du cuir, ou
vne aleine, {i c’eftoit vn foulier; ils s’en vont de com-
pagnie au bois y ietter, difent-ils, la folie, hors du
Village; & le malade commence 2 fe guerir. Pour-
quoy non? il a ce qu'il cherchoit, ou ce que le Diable
pretendoit.

Pour le regard des feftins; c’eft vne chofe infinie,
le Diable les y tient fi fort attachez, qu'il n’eft pas
pofiible de plus, fcachant bien que c’eft le moyen de
les rendre toufiours plus brutaux, & moins capables
des veritez furnaturelles. Ils en rapportent I’origine
a vne certaine entreueué des Loups & du Hibou, ol
cét animal nocturne leur predit la venué d’ Ontarraou-
ra, c’elt vne befte qui retire au Lyon par la queiie;
lequel Ontarraoura, refufcita, difent-ils, vn ie ne f¢ay
quel bon Veneur, grand amy des Loups, au milieu
d’vn bon feftin: d’ott ils concluent qu’ils faut que
les feftins foient capables de guerir les malades, puis
que mefmes ils rendent la vie aux morts. N’eft-ce
pas bien raifonné pour des gens de ventre & de table?

Tous ces feftins peuuent eftre reduits [123] & quatre
efpeces. Athataion, eit le feftin des adieux. Endi-
teuhSa, d’action de graces & de coniotiifflance. Az&ront
aochien eft vn feftin a chanter autant qu’a manger.
Ab&ataerohi, eft la quatriefme efpece, & fe fait pour la
deliurance d’vne maladie ainfi appellée.




